
				এই পাতাটির মুদ্রণ সংশোধন করা প্রয়োজন। 
(to মোহন অমনিবাস -
মিঃ স্যানিয়েল মৃদু হাস্য করিয়া কহিলেন, "আঃ থামুন,মিঃ সরকার। আমিও একজন পুরুষ-মানুষ। আমাকে এতখানি লজ্জা করবার কোন হেতুই আপনার থাকা উচিত নয়। অবশ্য আপনার অসুবিধা আমি বুঝেছি। কিন্তু আমিই যদি এ বিষয়ে আমার জ্ঞাপন করি, তা হলে কি আপনি মাত্র হা’ বা না’ বোলে আমার উক্তি সমর্থন বা অস্বীকার করবেন ?” ! মিঃ সরকার ভাবিলেন, তিনি সাধারণ ব্যক্তির কবলে পড়েন নাই। সুতরাং যত শীঘ্র সম্ভব এই অপ্রীতিকর ব্যাপারের শেষ হয় ততই মঙ্গল। কহিলেন, “বলুন!” . মিঃ স্যানিয়েল তীক্ষ্ণদৃষ্টিতে চাহিয়া কহিলেন, “আমার মনে হয়, যৌবনে যে-সব ব্যক্তির ভোগ-পূহ অপূর্ণ থেকে যায়, যে-কোন কারণের জন্যই হোক মনোমত স্ত্রীসম্ভোগে বঞ্চিত থাকে, সেই সব ব্যক্তি এবং বিশেষ করে তার মধ্যে ধনবান ব্যক্তিরাই বৃদ্ধ বয়সে এক অস্বাভাবিক ক্ষুধায় উন্মাদ হয়। আমি বলেছি বিশেষভাবে ধনবান ব্যক্তিরা কারণ তারাই অর্থ-সচ্ছলতার দরুন বিবিধ অস্বাভাবিক আহার্য ও সাময়িক উত্তেজনাকারী ঔষধ ইত্যাদির সাহায্য গ্রহণ করতে সক্ষম হন এবং নিজেদের স্বাভাবিক ইচ্ছাকে বিকৃত কোরে এমন একটা প্রকৃতি-বিরুদ্ধ লালসার কবলে পড়েন যে, তা’ থেকে উদ্ধারের পথ আর থাকে না। কিন্তু দুঃখের বিষয় তাদের এই বিকৃতির স্থায়িত্ব এরূপ স্বল্পকালব্যাপী যে, ভাবলে বিস্ময়ে হতবাক হতে হয়।”
মিঃ স্যানিয়েল হাসিয়া উঠিলেন। হাসি থামিলে কহিলেন, “কৃত্রিম উত্তেজনা সেই মুহুর্তে শাস্ত হয়, যে মুহুর্তে তাদের বিকৃত ইচ্ছা-শক্তির লক্ষ্য বস্তু আয়ত্তাধীন হয়। থাক্ ও-কথা, আমি এই বিষয়ে অনেক ভেবেছি, অনেক কিছু লক্ষ্য করেছি, তবে এই সিদ্ধান্তে উপনীত হতে পেরেছি। এখন বলুন, আপনাকে আমরা কিভাবে সাহায্য করতে পারি?” নীলরতনবাবু স্বস্তির নিঃশ্বাস ফেলিয়া কহিলেন, “আপনারা আমার জীবন রক্ষা করুন, আমার অভীষ্ট সিদ্ধির পথে সহায়ক হউন—এই আমার প্রার্থনা। এর জন্য কোন খরচকেই আমি ভয় পাইনে।” - മ്
মিঃ স্যানিয়েলের মুখ ক্ষণতর উজ্জ্বল হইয়া স্বাভাবিক আকার ধারণ করল। কহিলেন
“উত্তম। আশা করি আজই দস্যকে ধরতে সক্ষম হবো। কিন্তু এই দস্যকে বিশ্বাস নেই। ভাল কথা, আপনি যেসব দলিল পাত্রীর পিতাকে ফেরত দেবেন বলে প্রতিশ্রত আছেন, সে-সব দলিল খুব সাবধানে রেখেছেন তো?” মিঃ স্যানিয়েল প্রশ্ন করিলেন।
মিঃ সরকারের মুখে মৃদু হাসি ফুটিয়া উঠিল। তিনি কহিলেন, “ও সব বিষয় আমার ভুল নয় না, মিঃ স্যানিয়েল।”
মিং স্যানিয়েল গম্ভীর মুখে কহিলেন, “দেখুন মিঃ সরকার, যখন আপনাকে রক্ষা করবার সুর গভর্নমেন্ট গ্রহণ করেছেন, তখন আপনাকে আমাদের মতানুযায়ী চলতে হবে। আপনি মোহনকে চেনেন না, জানেন না। তার মত অসমসাহসিক, অসীম বুদ্ধিমান দুধু পারে না এমন কাজ অস্তুতঃ এখন পর্যন্ত আমাদের জানা নেই। এমনও

